· Vignette d’entretien routier (VER)
Tsiahy : Didim-panjakana laharana faha-2002-652 tamin’ny 12/07/2002
I – Sehatra ampiharana :
Araka ny voalazan’ny andininy faha-4, ny sara alaina amin’ny lasia dia :

1. Ny Vignette d’Entretien Routier (VER).

2. Ny sazy noho ny vesatra mihoatra.
Ny andininy faha-5 anefa dia milaza fa ny VER dia sarany fanampy ihany ary aloa isan-taona tahaka ny “vignette automobile”. Araka ireo, raha tsy misy lalàna manohitra ity Didim-panjakana ity, dia ampiharina tahaka ny amin’ny VER izay voalazan’ny andininy 02.07.01 sy ny manaraka, mikasika ny hetra alaina amin’ny fiarakodia.
Noho izany dia hotakian’ny ivotoeran-ketra manomboka ny 01 janoary 2005 ny VER.
Mihatra amin’ny fiara mavesatra, fiara mpitatitra olona, fiara fitaterana entana milanja 3.500t na mihoatra, mandia ny làlam-pirenena.
II- Fitakiana ny hetra
Ny VER dia sahala amin’ireo sara alaina amin’ny fiara rehetra ihany, noho izany dia takiana ny enim-bolana voalohan’ny taona izy ho an’ny fiara efa miasa manomboka ny 01 janoarin’ny taom-pamerana na iray volana aorian’ny fampiasana azy voalohany eto Madagasikara na iray volana aorian’ny famindram-pananana.
Tsy misy fitakiana atao kosa ho an’ny taona iray raha toa ka mandritra ny telovolana fahaefatra no ampiasana voalohany na hamindrana ny fananana ilay fiara.
Afahana amin’ny fandoavan-ketra ireo fiara tsy mahazo miasa intsony ny voalohan’ny taona raha toa ka manao ny fanambarana izany any amin’ny biraon-ketra mahefa ara-paritra mialoha ny 01 febroarin’io taona io. Azo takiana anefa io sara io raha vao miverina miasa indray ilay fiara alohan’ny 01 oktobra.
Araka ny andalana farany amin’ny andininy 02.07.02 ary ny andininy 02.07.05 mikasika ny famaizana noho ny fanaovana fanambaran-ketra tsy marina sy ny sazy noho ny fahataran’ny fandoavana ny hetra dia mihatra ihany koa amin’ity VER ity. Tsara marihina fa araka ny lalàna manan-kery sy ny andininy fahatelon’ity Didim-panjakana ity dia tsy misy mihitsy ny fanafahana amin’ny VER.
IV – Fomba fikajiana ny VER :
Ilaina amin’ny fikajiana ny VER ny lanjan’ny vesatra ekena (ao anatin’ny “carte grise”), 3.500t na mihoatra. Tsy tokony idifiana eto ny isa aorian’ny faingo, ny tahan’ny sara dia Ar 5000 na 25000FMG isaky ny taonina isan-taona.
Ohatra : Ar 5000 * lanjan’ny vesatra ekena = Ar 5000 * 8.5 t = Ar 42500 (212500 Fmg)
